
Abstract. Training-field practice occupies a special place in the training of 
geography teachers, since it is the beginning of professional development, linking 
theory and practice in the learning process. Training-field practice contributes to 
the formation of students' fundamental, basic, general professional and specialized 
competencies reflecting the specifics of geographical professional activity. 
Therefore, it is important to determine the role and effectiveness of training-field 
practice in the development of theoretical knowledge. The purpose of the article 
is to identify the importance of training-field practice in students' development 
of qualifications within the framework of the chosen educational program and to 
analyze its impact on the development of theoretical knowledge. Through training-
field practice, basic, basic, special competencies are formed, reflecting the specifics 
of geographical professional activity. The task is to analyze the importance of field 
practice in the process of training a future geography teacher. During the course 
of training-field practice, the student determines the right choice of profession, the 
level of compatibility of his personal abilities with the future profession. The article 
considers the need for training-field practice for students to obtain qualifications 
according to their chosen educational program. In this regard, in order to identify 
the ideas of students of 2-4 courses in pedagogical universities about the "role and 

effectiveness of field practice in the development of theoretical knowledge", a 
survey was conducted through the Google forms platform. In the course of the study, 
students' ideas about the features and significance of geographical field research 
were revealed, an expert analysis was conducted and conclusions were drawn 
with the research results. Based on the questionnaire studies, the importance of 
training-field practice was revealed for consolidating and deepening the theoretical 
knowledge of students and becoming professional competent specialists who know 
the methods of field research in the course of pedagogical practice and future 
professional activity. A structural and methodological model of the organization of 
educational training-field practice is proposed. The results show that training-field 
practice is an important pedagogical tool in the development of practical skills and 
professional competencies.

Keywords: training-field practice, theoretical knowledge, geographical field 
research, practical training and practical skills, professional competence

Аннотация. Оқу-далалық практика педагог-географтарды даярлауда 
ерекше орын алады, өйткені ол оқыту үдерісінде теория мен практиканы 
байланыстыратын кәсіби дамудың бастауы болып табылады. Оқу-далалық 
практика білім алушылардың географиялық кәсіби қызметтің ерекшелігін 
көрсететін негізгі, базалық, жалпы кәсіби және бейіндік-мамандандырылған 
құзыреттіліктерін қалыптастыруға ықпал етеді. Сол себептен, оқу-далалық 

практиканың теориялық білімді дамытудағы рөлі мен тиімділігін анықтау 
маңызды. Мақаланың мақсаты - білім алушылардың таңдаған білім беру 
бағдарламасы аясында біліктілікті меңгерудегі оқу-далалық практиканың 
маңызын айқындау және оның теориялық білімді дамытудағы ықпалын талдау. 
Болашақ география мұғалімін даярлау процесінде далалық практиканың 
маңыздылығын талдау міндеті тұр. Оқу-дала практикасынан өту барысында 
білім алушы мамандықты дұрыс таңдағанын, өзінің тұлғалық қабілеттерінің 
болашақ мамандығымен үйлесімділік деңгейін айқындайды. Мақалада білім 
алушылардың өздері таңдаған білім беру бағдарламасы бойынша біліктілікті 
алу үшін оқу-дала практикасының қажеттілігі қарастырылды. Осы орайда, 
педагогикалық жоғарғы оқу орындары бойынша 2-4 курс білім алушыларының 
«оқу-далалық практиканың теориялық білімді дамытудағы рөлі мен тиімділігі» 
туралы түсніктерін анықтау үшін «Google forms» платформасы арқылы 
сауалнама жүргізілді. Зерттеу барысында білім алушылардың географиялық 
далалық зерттеулердің ерекшеліктері мен маңызы туралы түсініктері 
анықталып, сараптамалық талдау жүрзілді және зерттеу нәтижелерімен 
қорытынды жасалды. Практикалық дағдылар мен кәсіби құзыреттіліктерді 
дамытудағы оқу-далалық практиканың үлесі айқындалды. Сауалнамалық 
зерттеулердің негізінде, білім алушылардың теориялық білімдерін бекіту 
мен тереңдетуде және педагогикалық практика мен болашақ кәсіби қызметі 
барысында далалық зерттеу әдістерін меңгерген, кәсіби құзыреттілікке ие 
маман болу үшін оқу-дала практикасының маңыздылығы ашып көрсетілді. 
Оқу-далалық практиканы ұйымдастырудың құрылымдық-әдістемелік моделі 
ұсынылды. Нәтижелер оқу-далалық практиканың практикалық дағдылар мен 
кәсіби құзыреттіліктерді дамытудағы маңызды педагогикалық құрал екенін 
көрсетеді.

Түйін сөздер: оқу-далалық практика, теориялық білім, географиялық 
далалық зерттеулер, практикалық оқыту мен практикалық дағдылар, кәсіби 
құзыреттілік

Аннотация. Учебно-полевая практика занимает особое место в подготовке 
педагогов-географов, поскольку является началом профессионального 
развития, связывающим теорию и практику в процессе обучения. Учебно-
полевая практика способствует формированию у обучающихся основных, 
базовых, общепрофессиональных и профильно-специализированных 
компетенций, отражающих специфику географической профессиональной 
деятельности. Поэтому важно определить роль и эффективность учебно-полевой 
практики в развитии теоретических знаний. Цель статьи - выявить значимость 
учебно-полевой практики в освоении обучающимися квалификации в рамках 
выбранной образовательной программы и проанализировать ее влияние на 
развитие теоретических знаний. Стоит задача проанализировать значимость 
полевой практики в процессе подготовки будущего учителя географии. 
В ходе прохождения учебно-полевой практики обучающийся определяет 
правильный выбор профессии, уровень совместимости своих личностных 
способностей с будущей профессией. В статье рассмотрена необходимость 
учебно-полевой практики для получения обучающимися квалификации по 
выбранной ими образовательной программе. В этой связи, для определения 
представлений обучающихся 2-4 курсов по педагогическим вузам о «роли и 
эффективности учебно-полевой практики в развитии теоретических знаний» 
был проведен опрос через платформу «Google forms». В ходе исследования 
были выявлены представления обучающихся об особенностях и значении 
географических полевых исследований, проведен экспертный анализ и 
сделаны выводы с результатами исследований. Определен вклад учебно-
полевой практики в развитие практических навыков и профессиональных 
компетенций. На основе анкетных исследований была раскрыта важность 
учебно-полевой практики для закрепления и углубления теоретических 
знаний обучающихся и становления профессиональными компетентными 
специалистами, владеющими методами полевых исследований в ходе 
педагогической практики и будущей профессиональной деятельности. 
Предложена структурно-методическая модель организации учебно-полевой 
практики. Результаты показывают, что учебно-полевая практика является 
важным педагогическим инструментом в развитии практических навыков и 
профессиональных компетенций.

Ключевые слова: учебно-полевая практика, теоретические знания, 
географические полевые исследования, практическое обучение и практические 
навыки, профессиональная компетентность

Кіріспе. Жоғары педагогикалық білім беру жүйесінің дамуы болашақ 
мұғалімді даярлаудағы мақсатты, нәтижелі және мазмұнды негіздерді 

өзгертуді көздейтін бірқатар процестермен қатар жүреді. Жаңа мақсаттар 
мен нәтижелерге назар аудару жаңа мектеп мұғалімін даярлау моделінің 
өзгеруінен көрінеді. Қазіргі білім беру жүйесінде негізгі педагогикалық 
міндеттердің бірі - теориялық білім мен практикалық дағдылардың өзара 
байланысын қамтамасыз ету. Әсіресе жаратылыстану-ғылыми, педагогикалық 
және кәсіби бағыттағы мамандарды даярлауда оқу-далалық практика ерекше 
маңызға ие. Оқу-дала практикасы болашақ география мұғалімдерінің одан әрі 
кәсіби қызметке дайындалып жатқан табиғи ортадағы практикалық білім мен 
дағдыларын қалыптастыруға ықпал етеді. Оқу-дала практикаларын жүргізу 
кезінде болашақ география мұғалімдерінің шығармашылық идеяларын 
іске асыру, ғылыми-зерттеу және іздеу жұмыстарын іс жүзінде орындау 
қамтамасыз етіледі. Оқу-дала практикасы болашақ география мұғалімінің 
кәсіби құзыреттілігін қалыптастыру процесінде маңызды рөл атқарады, 
өйткені оның негізі білім, білік, қабілет болып табылады (Chikina, 2022). 

Педагогикалық білім берудің қазіргі тәжірибесінде болашақ мұғалімнің 
университеттік дайындығын практикалық байланыспен күшейту құзыреттілік 
тәсіл арқылы жүзеге асырылатындықтан, білім алушылардың кәсіби 
мәселелерді шешу қабілетін қалыптастыру негізге алынды. Демек, географ-
педагогтарды даярлауда оқу-дала практикасы педагогикалық үрдістің 
біртұтас бөлігі ретінде ерекше орын алады. Зерттеу тақырыбының өзектілігі 
оқу-далалық практиканың білім алушылардың танымдық белсенділігін 
арттырудағы, теориялық білімді терең түсінудегі және кәсіби бағдар 
қалыптастырудағы рөлінің жеткілікті деңгейде жүйеленбеуімен байланысты. 
Осыған орай мақалада оқу-далалық практиканың теориялық білімді 
дамытудағы рөлі мен тиімділігін анықтауда білім алушылардың түсініктерін 
қалыптастыру мәселесі кешенді түрде қарастырылады.

Әдеби шолу. Педагогикалық іс-әрекетке даярлықтың ерекшелігінің 
өзі, білім алушылар жоғары білім алғаннан кейін оқу-тәрбие үрдісін 
ұйымдастырушы ретінде мұғалімнің барлық қызметтерін өз бетінше 
орындауынан көрінеді. Қазіргі ғылыми зерттеулерде заманауи мұғалімнің 
білім, білік, дағдыларымен қатар, нақтылы оқу-тәрбие мәселелерін шеше алу 
қабілеттерін сипаттайтын педагогикалық техниканы меңгеруі бүгінгі күннің 
талабы. Ол педагогикалық әдебиеттерде «білім, білік және дағды кешендерін 
практикада тиімді қолдану құралы» ретінде қарастырылып, түсіндірілуде 
(Аrzamastseva and Кurochkina, 2020). Практиканың барлық түрлері білім беру, 
дамыту және тәрбие функцияларын атқара отырып, заманауи білім берудің 
инновациялық әдіс-тәсілдерін кәсіби қызметі мен өмірлік жағдаяттарда 
шығармашылықпен қолдану қабілеттері қалыптасқан мамандарды даярлауға 
бағытталған (Guseva, 2018). 

Негізгі ережелер. География пәні мұғалімдерін даярлау бойынша оқытудың 
маңызды құрамдас бөлігі және географиялық білім берудің маңызды 
міндетінің бірі, сонымен қатар студенттердің (әрі қарай білім алушылардың) 
кәсіби құзыреттілікті қалыптастырудағы маңызды элементтерінің бірі 
ретінде оқу-дала практикасын зерттейміз. Географиядан далалық практика 

оқу пәндерінің теориялық негізінің қолданбалы құрамдас бөлігін дамыту, 
кәсіби дағдыларды игеру және пысықтау және оларды кәсіби салада одан әрі 
қолдану мақсатында жүргізіледі.

Оқу-далалық практика - теориялық білімді бекітудің, кеңейтудің және 
тереңдетудің тиімді формасы. Практика барысында білім алушылар: 
теориялық ұғымдарды нақты объектілермен байланыстырады; абстрактілі 
білімді тәжірибе арқылы нақтылайды; себеп-салдарлық байланыстарды өз 
бетінше анықтайды.

Теориялық білімді дамытудағы оқу-далалық практиканың рөлі келесі 
бағыттарда көрінеді:

1) Танымдық бағыт - білім алушылардың бақылау, талдау, салыстыру, 
жалпылау қабілеттері дамиды.

2) Мотивациялық бағыт - оқу мазмұнының өмірмен байланысы білім 
алушылардың қызығушылығын арттырады.

3) Құндылықтық бағыт - табиғатқа, кәсіби ортаға жауапкершілікпен қарау 
қалыптасады.

Осылайша оқу-далалық практика теориялық білімнің тек есте сақталуын 
емес, оның саналы түрде меңгерілуін қамтамасыз етеді.

Жоғары білім беру жүйесінде құзыреттілікке негізделген тәсіл жетекші 
бағыт ретінде қалыптасты. Зерттеушілер кәсіби құзыреттілікті білім 
алушының теориялық білімді практикада тиімді қолдану қабілеті, кәсіби 
міндеттерді өз бетінше шешуге дайындық деңгейі ретінде сипаттайды 
(Zimnyaya, 2019; Khutorskoy, 2020). 

Болашақ мұғалімді дайындауда далалық практиканың маңызды міндеті 
болашақ география мұғалімдерін орта мектепте табиғатты зерттеудің 
қарапайым және қол жетімді әдісімен оқыту болып табылады (Ateeva and 
Orlova, 2011). Мектептегі оқу үрдісіндегі талаптардың бірі - оқушылардың 
тек теориялық білім алуы ғана емес, сол алған білімдерін географиялық 
зерттеу әдістерімен ұштастырып тереңдету. Географияда бірде-бір әдіс жеке 
дара қолданылмай, әр әдіс басқа әдістермен бірге қолданылған жағдайда, 
неғұрлым нақты және дәлелденген нәтиже алуға болатындығын көрсеткен 
(Zhaukumova et al., 2020). Дала практикасы оқушыларды табиғи ортаны 
жақынырақ танып білуіне, болып жатқан үрдістердің шығу тегіне тереңірек 
үңіліп, оны бақылауға, зерттеуге деген ой тууына себепші. Ал осы ойды 
туғызуға жол ашатын білімді практик мұғалім қажет және ондай мұғалімдерді 
жоғары оқу орнын оқып жатқан кезде қалыптастыру қажет. Білімі теориялық 
және практикалық тұрғыдан сәйкес келетін білім алушыларды аудиторияда 
ғана емес, арнайы пән көлеміндегі практика арқылы шыңдалады. Дала 
практикасының білім алушыларға беретіні көп, географиялық үрдістермен 
танысуына қолайлы мүмкіндік туғызады. Зерттеу жұмыстарының әдістерін 
үйренумен қатар, зерттеген жұмысын талдап, сараптап оған қорытынды 
шығаруды үйренеді және білім алушыларда зерттеу, ізденіс жұмыстарына 
қызығушылық туындайды (Тоқтағанова et al., 2022).

Оқу-далалық практика кәсіби даярлықтың тәжірибелік компонентін 
қамтамасыз ететін негізгі форма ретінде қарастырылады. Заманауи 
педагогикалық зерттеулерде далалық оқытудың білім алушылардың пәндік, 
зерттеушілік және коммуникативтік құзыреттіліктерін дамытуға ықпал 
ететіні дәлелденген (Ibragimova, 2018; Ermekov, 2021). Географиялық білім 
беру саласындағы еңбектерде далалық зерттеулердің ерекшелігі табиғи 
және әлеуметтік нысандарды тікелей бақылау, өлшеу және кеңістіктік талдау 
жүргізумен сипатталады. Бұл білім алушылардың теориялық ұғымдарды 
терең түсінуіне және кәсіби ойлауын қалыптастыруға мүмкіндік береді 
(Kaliyeva, 2020; Smith and Brown, 2022).

Шетелдік зерттеулерде (Kolb, 2019; Healey et al., 2020) тәжірибеге негізделген 
оқыту моделі білім алушылардың рефлексиясы мен сыни ойлауын дамытуда 
жоғары нәтижелер көрсеткен. Сонымен қатар, цифрлық құралдарды (онлайн 
сауалнамалар, деректерді өңдеу платформалары) пайдалану оқу-далалық 
практиканың тиімділігін арттыратыны атап өтіледі (Johnson, 2021). Далалық 
зерттеулер арқылы болашақ география мұғалімінің жеке және әлеуметтік 
құзыреттіліктері дамиды. Ал педагогикалық және кәсіби құзыреттіліктерін 
қалыптастыру оқу процесінде оқу пәні бойынша сабақта қалыптасуы 
мүмкін және кейінірек мектептерде оқыту дағдыларын пысықтау кезінде 
қолданылуы мүмкін (Munandar et al., 2020). Далалық жұмыстар студенттерге 
оқу пәндерімен байланыстырудың ең жақсы тұжырымдамасын ұсынады 
және болашақта жұмыс істеуге көмектесетін жалпы және пәндік дағдыларды 
меңгеру үшін маңыздылығы айтылған (Stokes et al., 2011). Болашақ география 
мұғалімінің кәсіби құзыреттілігі - бұл орта мектепте географияны жоғары 
деңгейде оқытуға дайындығы мен табыстылығын қамтамасыз ететін жеке 
тұлғаның интеграцияланған қабілетінен көрінетіні айтылған (Hevko, 2020).

Әдебиеттерге жасалған талдау оқу-далалық практиканың кәсіби 
құзыреттілікті қалыптастырудағы рөлі айқын болғанымен, білім алушылардың 
оны қабылдауы мен бағалауына бағытталған эмпирикалық зерттеулердің 
жеткіліксіз екенін көрсетті. Мақалада білім алушылардың оқу-далалық 
практиканың теориялық білімді дамытудағы рөлі мен тиімділігі туралы 
пікірлерін зерттеу осы олқылықтың орнын толықтыруға бағытталғанын 
көрсетеді.

Материалдар мен әдістер. Географтың білімінде оқу және ғылыми 
іс-әрекеттің теориялық және практикалық компоненттерінің оңтайлы 
үйлесіміне қол жеткізу, өзіндік жұмыс, қолданбалы және шығармашылық 
сипаттағы тапсырмаларды қолдану маңызды. Теориялық ережелер оларды 
іс жүзінде қолдану мүмкіндіктерімен қамтамасыз етілуі керек. Оқу-дала 
практикасы білім алушылардың физика-географиялық ғылымдар туралы 
теориялық білімдерін тереңірек игеруге және кеңейтуге, олардың даму 
динамикасы нақты табиғи компоненттердің үйлесу ерекшеліктерімен және 
антропогендік әсер ету бағытымен анықталатын әртүрлі дәрежелі аумақтық 
кешендердің ерекшеліктерін түсінуіне және қабылдауына ықпал етеді. 

Бұларды тәжірибеде далалық зерттеулерсіз орындау мүмкін емес. Сондықтан 
оқу-дала практикасы болашақ мұғалімдер үшін оларға бағыт-бағдар беруші 
бірден-бір тәжірибе деуге болады. Оқу практикасы кезінде оқу-тəрбие 
жұмыстарын ұйымдастыруға, жеке пəнді оқыту арқылы алған теориялық 
білімін практикада қолдануға мүмкіндік туады. 

Білім алушылардың таңдаған білім беру бағдарламасы аясында біліктілікті 
меңгерудегі оқу-далалық практиканың маңызын айқындау және оның 
теориялық білімді дамытудағы ықпалын талдау - зерттеудің мақсаты болып 
табылды. 

Зерттеудің мақсатына жету үшін алға қойылған зерттеу міндеттеріне 
тереңірек мән беріп, қарастырдық. Олар төмендегілерді қамтиды:

	оқу-далалық практиканың білім беру бағдарламасындағы орнын және 
мазмұндық ерекшеліктерін талдау;

	оқу-далалық практиканың теориялық білімді дамытудағы және кәсіби 
құзыреттерді қалыптастырудағы рөлін анықтау;

	сауалнама арқылы білім алушылардың оқу-далалық практика жөніндегі 
түсініктерін жинау және талдау;

	білім алушылардың оқу-далалық практика барысында теориялық 
білімді қолдану тәжірибесін зерттеу;

	зерттеу әдістемесін негіздеп, практикаға қолданудың тиімді жолдарын 
анықтау;

	практикалық оқыту моделін енгізу және оның тиімділігін бағалау;
	алынған нәтижелер негізінде әдістемелік ұсынымдар әзірлеу.
Зерттеудің ғылыми жаңалығы білім алушылардың оқу-далалық 

практиканың теориялық білімді дамытудағы рөлі мен тиімділігі туралы 
субъективті пікірлерін кәсіби құзыреттілік тұрғысынан кешенді талдауда 
көрінеді. Оқу-далалық практиканы ұйымдастырудың құрылымдық-әдісте
мелік моделі ұсынудың нәтижелілігі эмпирикалық деректер арқылы негізделді.

Зерттеудің әдістемелік негізін құзыреттілікке негізделген, жүйелілік 
және іс-әрекеттік тәсілдер құрайды. Бұл тәсілдер оқу-далалық практиканы 
жоспарлау мен ұйымдастыруда келесі қағидаларды басшылыққа алуды талап 
етеді:

	мақсаттылық және жүйелілік;
	теория мен практиканың бірлігі;
	білім алушының белсенді позициясы;
	рефлексия және өзіндік бағалау.
Зерттеу барысында келесі әдістер қолданылды: ғылыми әдебиеттерді 

талдау, сауалнама, бақылау, оқу нәтижелерін салыстырмалы талдау.
Әдістемелік тұрғыдан оқу-далалық практика оқу бағдарламасымен тығыз 

байланыста, алдын ала дайындық, практикалық жұмыс және қорытындылау 
кезеңдерінен тұруы тиіс. Бұл практикалық оқу модельді іске асырудың 
нәтижелерінде көрсетілді. Оқу-далалық практиканы тиімді ұйымдастыру 
білім алушылардың кәсіби құзыреттілігін қалыптастыруға бағытталған 

арнайы әдістемелік құрылымды талап етеді. Ұсынылған әдістеме келесі 
құрылымдық элементтерден тұрады:

1) мақсаттық компонент - оқу-далалық практиканың мақсаты мен 
күтілетін нәтижелерін айқындау;

2) мазмұндық компонент - географиялық далалық зерттеулерге қажетті 
теориялық білім мен практикалық тапсырмаларды қамту;

3) ұйымдастырушылық компонент - практиканы өткізу формалары, 
әдістері мен құралдарын белгілеу;

4) бақылау-бағалау компоненті - білім алушылардың оқу жетістіктерін 
және кәсіби құзыреттіліктерінің қалыптасу деңгейін бағалау;

5) рефлексиялық компонент - білім алушылардың өз іс-әрекетін талдауына 
жағдай жасау.

Бұл құрылым оқу-далалық практиканың жүйелілігін қамтамасыз етіп, 
оқыту үдерісінің тиімділігін арттыруға мүмкіндік береді.

Ең алдымен, біз білім алушылардан оқу-далалық практиканы өткізудің 
маңыздылығы туралы сұрақтар қоя отырып, географиядан теориялық білімді 
игеруде далалық зерттеулер нәтижесінде практикалық дағдыларды игеру 
және кәсіби құзыреттіліктерді қалыптастыру туралы білім алушылардың 
пікірін зерттедік.

Зерттеудің негізі болып, білім алушылар арасында жүргізілген сауалнама 
алға қойылды. Қойылған мақсатқа жету үшін жіктеу, құрылымдық, 
зерттеу, жалпылау, талдау, салыстыру әдістері қолданылды. Сауалнаманың 
шынайы болуы мен нақты жауап алынуы мақсатында білім алушылардың 
құпиялылығы сақталатыны ескертіліп, «Google forms» платформасы арқылы 
жүргізілді. Білім алушылардың пікірін білу үшін «Оқу-далалық практиканың 
теориялық білімді дамытудағы рөлі мен тиімділігі» тақырыбына байланысты 
сұрақтар дайындалды. Жалпы сауалнамаға Қазақстанның жоғарғы оқу 
орындарының география, география-тарих, география-биология білім беру 
бағдарламаларында оқитын 152 білім алушылар қатысты.

Нәтижелер. «Оқу-далалық практиканың теориялық білімді дамытудағы 
рөлі мен тиімділігін» анықтау үшін жүргізілген сауалнаманың нәтижесі 
сауалнамаға қатысқан 152 білім алушының пікірін талдау арқылы. Сауалнама 
сұрақтары теориялық білімді меңгеру, практикалық дағдыларды дамыту және 
болашақ кәсіби қызметке даярлық деңгейін бағалауға бағытталды.

Сауалнамаға жоғарғы оқу орындарында оқып жатқан 2, 3, 4-ші курс білім 
алушылары қатысты (1-сурет).

1-сурет — Сауалнамашыларды курсына қарай бөлу

Жүргізілген сауалнама нәтижесі бойынша 2-курс  45,5 (32,2%), 3-курс  
49 (32,2%), 4-курс  34 (22,4%) білім алушыны құрады. Сауалнамаға 
қатысушылардың демографиялық талдауы (жынысы мен жас ерекшеліктері 
бойынша) төмендегі кестедегідей көрсеткішті көрсетті (1-кесте).

Кесте-1 — Сауалнамаға қатысушы білім алушылар туралы демографиялық талдау
саны үлесі (%)

жынысы
ер 42 27,6

әйел 110 72,4
жас ерекшеліктері

17-18 56 36,8
19-20 83 54,7
21-22 13 8,6

Кестеде көрсетілгендей, жалпы 152 білім алушының 110 (72,4%) - әйел, 
42 (27,6%) - ер адам, олардың ішіндегі 36,8%-ы 17-18 жас аралығындағы 56 
білім алушы, 54,7%-ы 19-20 жас аралығындағы 83 білім алушы, 8,6%-ы 21-22 
жас аралығындағы 13 білім алушы.

Болашақ мамандықтарды дайындауда жоғары білім маңызды рөл атқарады 
(Agevall & Olofsson, 2013). Болашақ мұғалімдер білімді алдын ала дайындық 
кезінде алады, ал оқыту дағдылары педагогикалық практика барысында 
игеріледі (Solbrekke and Englund, 2014). Жалпы педагогикалық практиканың 
бастамасы - оқу-дала практикасы, ол білім алушылардың бастапқы практикалық 
дағдыларын қалыптастырады. Қазақстанның жоғарғы оқу орындарында оқу 
жоспарларында далалық практиканы жоспарлау кезінде географиядан білім 
алатын бакалавр біліктілігіне қойылатын негізгі талаптарды ескеру міндетті. 
Сондықтан, оқу-далалық практиканың теориялық білімді дамытудағы рөлі 
мен тиімділігін анықтамас бұрын, алдымен, оқу-далалық практиканың білім 
беру бағдарламары бойынша алатын біліктілігіне қажеттілігін анықтауды 
жөн көрдік. 

Сауалнамада білім алушылардан өздері таңдаған білім беру бағдарламасы 

бойынша біліктілікті алу үшін оқу-дала практикасы қажет пе?, - деп сұрадық. 
Нәтижесінде 152 білім алушылардың 143 (94,1%) - «иә, өте қажет» , 9 (5,9%) - 
«қажеттілігі орта деңгейде» деп жауап берді, ал  «қажет емес» деген жауапты 
ешбір білім алушы белгілемеген. Білім алушылардың пікірінше география 
мұғалімі біліктілігін алуда оқу-дала практикасының қажеттілігі жоғары 
екендігін айқындалды (2-сурет).

2-сурет — Білім алушылардың таңдаған білім беру бағдарламасы бойынша біліктілікті 
алу үшін оқу-дала практикасының қажеттілігіне пікір, %

Білім алушыларға «Далалық зерттеулер дегеніміз не?» деген сұрақ 
қою арқылы географиялық далалық зерттеулер туралы түсінігін сұрадық. 
Көпшілігінің бұл сұраққа жауаптары нақты болды және дұрыс нәтиже 
көрсетті.

Жоғарыда баяндалған зерттеулерді негізге ала отырып, білім алушылардан 
«Географияның далалық зерттеуінің ерекшелігі неде?» - деп сұрадық. Зерттеу 
шеңберінде географиялық далалық зерттеулердің артықшылықтары мен 
кемшіліктері айқындалды (3-сурет) 

3-сурет — Географияның далалық зерттеуінің ерекшеліктерін анықтау шкаласы 

Сауалнама нәтижелері 3-суретте көрсетілгендей, білім алушылардың 
пікірінше, географиялық далалық зерттеулердің артықшылықтары: зерттелетін 

құбылыспен тікелей байланыс жасайды, теорияны практикамен ұштастырады, 
практикалық біліммен қаруландырады, жеке объектілерді эмпирикалық әдіс 
арқылы талдауға көмектеседі, болашақ маман иесі ретінде икемделуге ықпал 
етеді, мектепте сабақ барысында пайдалану мүмкіншіліктері, оқушының 
тақырыпты толық түсініуіне және ғылыми-ізденіс жұмыстармен айналысуына 
жетекшілік етуге көмектеседі, деп көрсеткен. Ал географиялық далалық 
зерттеулердің кемшіліктері: мәліметтерді талдауда қателер көп кездеседі, 
уақытты алады, өте қымбат болуы мүмкін деп санайды. 

Географиядан оқу-дала практикасы Қазақстанның педагогикалық 
жоғарғы оқу орындарының оқу жоспарында тек жазғы уақытта өткізілетінін 
ескеру қажет. Бұл ретте, білім алушыларға «Оқу-дала практикасының 
ұйымдастырылу және өту мерзімі Сізді қанағаттандырады ма?» деген сұрақ 
қойдық. Нәтижесінде бұл сұраққа 117 (77%) білім алушы «иә, толығымен» 
деп, 35 (23%) білім алушы «айтарлықтай наразылығым жоқ» деп жауап беріпті, 
ал «жоқ, ыңғайлы емес» деген жауапты ешкім таңдамаған екен. Сауалнама 
қорытындысы бойынша оқу-дала практикасының ұйымдастырылу және өту 
мерзімі дұрыс қойылғандығы және білім алушыларды қанағатандыратындығы 
айқындалды (4-сурет).

4-сурет — Оқу-дала практикасының ұйымдастырылу және өту мерзіміне қанағаттануы

Әрі қарай, сауалнамаға қатысушы 2, 3, 4 курс білім алушыларының 1 
және 2 курстарда өткен оқу-дала практикасындағы алынған нәтижелеріне 
қанағаттанатындықтарын сұрадық. Сауалнама нәтижесі бойынша білім 
алушылардың басым бөлігі 133 (87,5%) - «толық емес, қанағаттанарлықтай», 
19 (12,5%) - «толығымен қанағатанамын», 0% - «жоқ, қанағаттанбаймын» деп 
жауап берді (5-сурет). 

5-сурет — Білім алушылардың оқу-дала практикасының нәтижелеріне қанағаттануы 

Оқытудың әдіс-тәсілдерін таңдауда оқу-дала практикасының 
ерекшеліктерін ескеру маңызды. Білім алушылардың кәсіби құзыреттіліктерін 
қалыптастыруда проблемалық-ізденіс, оқу-зерттеу, иммитациялық және 
оқытудың практикалық әдіс-тәсілдерін үйлестіре немесе ұштастыра 
қолдану оқу-дала практикасының нәтижесін береді. Оқу-дала практикасын 
өткізуде тәжірибелік тапсырмалардан алынатын нәтижелерін нақтылау үшін 
географиялық пәндердің ерекшеліктеріне қарай жаңа әдістерді пайдалану 
қажеттілігі анықталды.

Сауалнамада қойылған «Оқу-дала практикасы барысында тапсырмаларды 
жеке немесе топпен орындау тиімдірек пе?» деген сұраққа білім алушылардың 
53,3%-ы - «жеке және топпен», 36,8%-ы - «топпен», 9,9%-ы - «жеке» деп 
жауап берді (6-сурет). Қорытынды бойынша білім алушылардың басым 
бөлігінің таңдауына қарай, тәжірибелік тапсырмаларды орындауда «жеке 
және топппен» жүргізудің тиімді екендігін байқадық.

6-сурет — Оқу-дала практикасында тапсырмаларды жеке немесе топпен орындауына 
пікір, %

Білім алушылардан теориялық білімдерін оқу-дала практикасы 
кезеңдерінен өту барысында қаншалықты деңгейде көрсете алатындығын 
және білім деңгейлерін 50 - 100% аралығындағы бағалау шкаласы арқылы 
өз көзқарастарымен белгілеуін сұрадық. Оқу-дала практикасынан өтуде 
теориялық білім деңгейлерін әр кезеңдерде қаншалықты деңгейде көрсете 
алатындықтарын анықтадық. 152 білім алушының пікірі әркелкі болып 
шықты, себебі, әр кезең бойынша жеке таңдау ұсынылды. Сауалнама 
нәтижесінде, «Дайындық кезеңі» бойынша 14 білім алушы 50-60%,   88 білім 
алушы 70-80%, 50 білім алушы 90-100% аралығын көрсетті. «Дала кезеңі» 
бойынша 1 білім алушы 50-60%, 47 білім алушы 70-80%, 104 білім алушы 90-
100% аралығын таңдады. «Камералдық кезең» бойынша 50-60% аралығын 2 
білім алушы, 70-80% аралығын 55 білім алушы, 90-100% аралығын 95 білім 
алушы бағалады. Барлық кезеңдер бойынша білім алушылардың теориялық 
білімдерін оқу-дала практикасында 70-100% деңгейінде көрсете алатындығы 
анықталды. Бұл көрсеткіштер тәжірибелік тапсырмаларды орындау арқылы 
теориялық білімдерін нақтылауды көрсетеді (7-сурет).

7-сурет — Білім алушылардың теориялық білім деңгейлерін оқу-дала практикасы 
кезеңдерінен өту барысында көрсете алу шкаласы, %

Сауалнамада «Практикада жүргізілген тәжірибелік жұмыстар теориялық 
алған білім, білік, дағдыларыңызға сәйкес келе ме?» деген сұраққа білім 
алушылардың 90,1%-ы (137) - сәйкес келеді деп жауап берген, 9,2%-ы (14) 
- 50 пайызға сәйкес келеді деп есептейді, ал білім алушылардың 0,7%-ы (1) - 
сәйкес келмейді санайды (8-сурет).

8-сурет — Практика барысындағы тәжірибелік жұмыстардың теориялық білім, білік, 
дағдыларына сәйкестігіне пікір, %

Білім алушылардың теориялық білімдерін бекіту және тереңдетуде, 
педагогикалық, өндірістік-педагогикалық практика барысында және болашақ 
кәсіби қызмет барысында саласына далалық зерттеу әдістерін меңгерген 
кәсіби құзыреттілікке ие маман болу үшін оқу-дала практикасының маңызы 
зор. Осы тұрғыда, сауалнамада білім алушыларға «Педагогикалық практика 
мен болашақ кәсіби қызмет үшін оқу-далалық практикадан өтудің маңызы 
бар ма?» деген сұрақ қойылып, сапа шкаласын 0-10 (0 - маңызы жоқ; 1-7 
маңызды; 8-10 өте маңызды) аралығында белгілеуін сұрадық (9-сурет).



SCIENTIFIC JOURNAL OF PEDAGOGY AND ECONOMICS 1.2026

410

9-сурет — Педагогикалық практика мен болашақ кәсіби қызмет үшін оқу-далалық 
практикадан өтудің маңызы анықтау шкаласы, %

Нәтижесінде білім алушылардың оқу-дала практикасынан өтудің маңызы 
бойынша: 1) педагогикалық (педагогикалық-өндірістік практика) практика 
барысында далалық зерттеу әдістерін меңгеріп баруда - 1-ден 7-ге дейінгі 
шкала бойынша білім алушылардың 65%-ы «маңызды», 86%-ы «өте маңызды» 
деп бағалады; 2) болашақ кәсіби қызмет саласына далалық зерттеу әдістерін 
меңгерген, оқушыларды практикалық біліммен қаруландыруға қабілетті, 
сабақты тәжірибе жүзінде өткізе білетін, т.б. дайын күйінде баруынды - 1-ден 
7-ге дейінгі шкала бойынша білім алушылардың 43%-ы «маңызды», 108%-ы 
«өте маңызды» деп бағалады. Оқу-дала практикасының маңызы өте жоғары 
екендігін және дала практикасын өткізуді жаңа әдістер арқылы жандандыру 
керектігін көрсетті (2-кесте).

Кесте-2 — Педагогикалық практика мен болашақ кәсіби қызмет үшін оқу-далалық 
практикадан өтудің маңызы, %

0

маңызы 
жоқ

1-7

маңызды

8-10

өте 
маңызды

Педагогикалық (педагогикалық-өндірістік практика) 
практика барысында далалық зерттеу әдістерін меңгеріп 
баруы, т.б.

1 65 86

Болашақ кәсіби қызмет саласына далалық зерттеу 
әдістерін меңгерген, оқушыларды практикалық біліммен 
қаруландыруға қабілетті, сабақты тәжірибе жүзінде өткізе 
білетін, т.б. дайын күйінде баруы

1 43 108

Білім алушыларға болашақ кәсіби маман ретіндегі пікірлерін білу 
мақсатында, сауалнамада «Мектеп географиясын оқыту барысында зерттеудің 
далалық әдістері (экспедиция, экскурсия) қаншалықты тиімді?» екендігін 
сұрадық. Қойылған сұраққа 2 курс білім алушыларының пікіріне қарағанда, 
көбіне педагогикалық практикадан өткен 3, 4 курс білім алушыларының 
пікірі оң нәтиже көрсетті. Мектеп географиясын оқыту барысында зерттеудің 

далалық әдістерін қолдануда білім алушылардың 81%-ы  экспедицияны, 
128%-ы экскурсияны, және 116%-ы екі әдіске де қатыстыны - «толығымен 
тиімді» деп санаған. Білім алушылар мектепте география сабақтарында 
экспедицияны 69%, экскурсияны 23%, екі әдісті қолдануды 33% - «жартылай 
тиімді» деп есептейді. Алайда білім алушылардың мектеп географиясын 
оқытуда экспедицияны 4%, экскурсияны 2%, екі әдісті пайдалануды 4% 
«тиімсіз» деген пікір білдірді (10-сурет).  Бұл нәтижелердің көрсеткіштеріне 
қарап, мектепте география сабақтарын оқыту барысында тақырыптарға 
сай географиялық далалық  зерттеу әдістерін қатар алып жүру қажеттілігін 
растайтынын көреміз.

10-сурет — Мектеп географиясын оқыту барысында зерттеудің далалық әдістерінің 
(экспедиция, экскурсия) тиімділігі туралы пікір, %

Ескертпе - сауалнама нәтижелері нәтижелері бойынша құрастырылған (білім алушыға әр 
әдіс бойынша жеке таңдау ұсынылды).

Білім алушылардан кәсіби қалыптасу үшін далалық практиканың қандай 
құнды нәтижелерін қарастыратындығын сұрадық (11-сурет). 152 білім 
алушының 7,9%-ы далада жұмыс істей білуді үйрену деген, 27,6 %-ы теорияны 
практикада тексеретіндігін, 7,9 %-ы кәсіби дағдыларды игеру мүмкіндігін 
артыратындығын, 2,6%-ы ұжымда жұмыс істей білуді дамытатындығын және 
54,6%-ы осы аталған барлық жауаптардың кәсіби қалыптасу үшін құнды 
нәтиже ретінде қарастыратындықтарын көрсеткен. 

11-сурет — Білім алушылардың кәсіби қалыптасуы үшін далалық практиканың құнды 
нәтижелерін таңдауы

Білім берудің қажетті нәтижелеріне қол жеткізуге мүмкіндік беретін 
заманауи тәсілдердің бірі құзыреттілік болғандықтан, кәсіби құзыреттілік оқу 
процесі және теориялық біліммен қатар, оқу-дала практикасы арқылы зерттеу 
жұмыстарының нәтижесінде қалыптасады. 

Осыған байланысты біз кәсіби құзыреттілікті дамытуда оқу-дала 
практикасының үлесі қаншалықты дәрежеде екендігін сұрадық. Оқу-дала 
практикасының кәсіби құзыреттілікті дамытудағы үлесіне білім алушылардың 
95 (62,5%) «өте жоғары» және 53 (34,9%) «жоғары» деген бағаларын берді. 
Білім алушылардың 4 (2,6%) кәсіби құзыреттіліктің дамуына оқу-дала 
практикасының тигізетін үлесін «орта» деңгейде деп бағалады. Сауалнаманың 
нәтижесі бойынша оқу-далалық практиканың кәсіби құзыреттілікті 
дамытудағы үлесі жоғары екендігі анықталды (12-сурет).

12-сурет — Кәсіби құзыреттілікті дамытуда оқу-дала практикасының үлесі, % 

Білім алушылардың кәсіби құзыреттерін қалыптастырудағы оқу-дала 
практикасын, мұнда білімді дайын күйінде меңгеруден іс-әрекет арқылы 
меңгеруінде деп түсіну керек. Оқу-дала практикасында ақпараттық-
технологияның жетістіктерін пайдалана отырып, табиғат аясында 
практикалық далалық зерттеу жұмыстарын жасау арқылы табиғатты бақылау, 
түрлі өлшемдер жүргізу, сол жүргізген бақылаулары бойынша жинақталған 
материалдарды өңдеу және сараптау дағдылары қалыптасады.

Талқылау. Сауалнама нәтижелерін талдау көрсеткендей, білім 
алушылардың басым бөлігі оқу-далалық практиканың теориялық білімді 
тереңдетуге айтарлықтай ықпал ететінін атап өтті. Көпшілігі далалық 
жұмыстар барысында бұрын аудиторияда алынған білімнің мазмұны 
айқындалып, нақты мысалдар арқылы бекітілетінін көрсетті.

Практикалық дағдыларға қатысты жауаптар білім алушылардың далалық 
бақылау, өлшеу, деректер жинау және оларды талдау қабілеттерінің едәуір 
артқанын дәлелдейді. Сонымен қатар, сауалнама нәтижелері оқу-далалық 
практиканың білім алушылардың кәсіби мотивациясын күшейтіп, таңдаған 
білім беру бағдарламасына деген қызығушылығын арттыратынын көрсетті.

Деректерге жасалған талқылау оқу-далалық практиканың теория мен 
практиканың бірлігін қамтамасыз ететін тиімді педагогикалық құрал екенін 

ғылыми тұрғыда дәлелдейді. Алынған деректерді талдау барысында білім 
алушылардың басым көпшілігі оқу-далалық практиканың:

	теориялық білімді нақтылауға және тереңдетуге;
	географиялық ұғымдарды кеңістіктік тұрғыда түсінуге;
	зерттеушілік және талдамалық дағдыларды дамытуға;
	болашақ кәсіби қызметке даярлық деңгейін арттыруға ықпал ететінін 

атап өткен.
Сараптамалық талдау нәтижелері оқу-далалық практика барысында білім 

алушылардың кәсіби бағытталған ойлауы қалыптасып, теориялық білімнің 
қолданбалы сипаты айқындала түсетінін көрсетті. Сонымен қатар, сауалнама 
нәтижелері практиканың білім алушылардың оқу мотивациясын арттыруда 
маңызды фактор екенін дәлелдейді.

Білім алушылардың кәсіби құзыреттілігін қалыптастыруға бағытталған 
оқу-далалық практиканың тиімділігін арттыру мақсатында практикалық 
оқыту моделі ұсынылады. Бұл оқыту моделі оқу-далалық практиканы жүйелі 
ұйымдастыруға, білім алушылардың кәсіби құзыреттілігін қалыптастыру 
үдерісін оңтайландыруға мүмкіндік береді. Модель оқу үдерісінің логикасына 
сәйкес және сауалнама нәтижелерінде анықталған білім алушылардың 
қажеттіліктерін ескере отырып құрастырылды (13-сурет). Модель үш өзара 
байланысты компоненттен тұрады: мақсаттық, мазмұндық және нәтижелік.

12-сурет — Оқу-далалық практиканың практикалық оқыту моделі.

Ұсынылған оқу-далалық практиканы ұйымдастыру моделі білім 
алушылардың кәсіби құзыреттілігін қалыптастыруға бағытталып, тәжірибеде 
тексерілді. Модельді іске асыру нәтижесінде білім алушылардың оқу 
жетістіктерінде сапалық өзгерістер байқалды.

Нәтижелерді салыстырмалы талдау көрсеткендей, оқу-далалық практикаға 
жүйелі түрде қатысқан білім алушылардың теориялық білімді қолдану 

деңгейі жоғарылаған. Олар географиялық ұғымдар мен заңдылықтарды нақты 
далалық жағдайларда түсіндіріп, ғылыми терминдерді еркін қолдана бастады. 
Сонымен қатар, практикалық жұмыстар барысында білім алушылардың 
зерттеушілік құзыреттілігі, дербес шешім қабылдау және топта жұмыс істеу 
қабілеттері дамыды. Бұл көрсеткіштер ұсынылған оқу моделінің тиімділігін 
және оны жоғары білім беру жүйесінде қолданудың орындылығын дәлелдейді. 

Практикалық оқыту моделін жүзеге асыру нәтижесінде білім алушылардың 
кәсіби құзыреттілігінің қалыптасуында оң өзгерістер байқалды. Атап 
айтқанда:

	теориялық білімді практикада қолдану қабілеті артты;
	далалық зерттеу әдістерін меңгеру деңгейі жоғарылады;
	дербес және топтық жұмыс жүргізу дағдылары қалыптасты;
	кәсіби қызығушылық пен жауапкершілік сезімі күшейді.
Зерттеу нәтижелері бұл оқу моделінің тиімді екенін және оны жоғары 

білім беру ұйымдарында оқу-далалық практиканы ұйымдастыруда қолдануға 
болатынын көрсетеді.

Қорытынды. Зерттеу нәтижелері оқу-далалық практиканың теориялық 
білімді дамытудағы маңызды педагогикалық құрал екенін көрсетеді. Практика 
білім алушылардың теория мен практиканың өзара байланысын түсінуіне, 
оқу мотивациясының артуына және кәсіби құзыреттіліктің қалыптасуына 
ықпал етеді.

Зерттеу барысында оқу-дала практикасында жүргізілетін «далалық 
зерттеулер» туралы білім алушылардың түсініктері дұрыс нәтиже берді және 
зерттеу барысындағы географиялық далалық зерттеулердің артықшылықтары 
мен кемшіліктері нақты айқындалды. Сауалнамада білім алушылардың оқу-
дала практикасының ұйымдастырылу, өту мерзіміне және практика барысында 
алынған нәтижелерге қанағаттанатындығы анықталды. Тапсырмаларды жеке 
орындауға қарағанда топпен орындауды тиімдірек екендігін көрсетті. Алайда, 
білім алушылар оқу-дала практикасынан өту барысында теориялық білімдерін 
орта деңгейде көрсете алатындығы анықталып, теориялық білімдерін 
нақтылауды көрсетті. Сонымен қатар, практикада тәжірибелік жұмыстарды 
жүргізуде теориялық алған білім, білік, дағдыларына сәйкестілігі анықталды. 
Зерттеу нәтижелерін көрсету мақсатында, теориялық білімдерін бекіту 
және тереңдетуде, педагогикалық практика және болашақ кәсіби қызмет 
барысында далалық зерттеу әдістерін меңгерген кәсіби құзыреттілікке ие 
маман болу үшін оқу-дала практикасының маңыздылығы талданып ашылды. 
Білім алушылардың болашақ кәсіби маман ретіндегі көз қарасын зерттеу 
арқылы «мектеп географиясын оқыту барысында далалық зерттеу әдістері 
тиімділігінің» сараптама нәтижелері сипатталды. 

Зерттеу жұмысының нәтижесі бойынша, кәсіби қалыптасу үшін далалық 
практиканың құнды нәтижелері мен  кәсіби құзыреттілікті дамытуда оқу-дала 
практикасының үлесі өте жоғары екендігі нақтыланды және дала практикасын 
өткізуді жаңа әдістер арқылы жандандыру керектігі анықталды.

Ұсынылған әдістемелік негіздеме мен практикалық оқыту моделі оқу-
далалық практиканы тиімді ұйымдастыруға және оның білім беру үдерісіндегі 
рөлін арттыруға мүмкіндік береді. Болашақта бұл мәселе білім алушылардың 
оқу жетістіктеріне әсерін эмпирикалық тұрғыдан терең зерттеуді қажет етеді.

